
Бул макалада жашы жете элек кылмышкердин өздү-

гүнүн өзгөчөлүгү, белгилери жана мааниси баяндалат. 

Ошондой эле, макалада жашы жете элек балдардын өздү-

гүн туура эмес калыптануусун болтурбоо жана анын келип 

чыгуу себептерин жоюу, келечекте аталган субъектилер-

дин кылмыштарын алдын алууга негиз болуусу көрсөтүлөт. 

Бул үчүн баланын өздүгүнүн калыптануусу боюнча жооп-

туу субъектилердин иш милдеттерин талапка ылайыктуу 

аткаруусу жазылган.Мындан сырткары, жаш баланын өз-

дүгүнүн туура калыптануусу, анын келечеги үчүн өзгөчө 

маанилүү экендиги ачыкталган. Анткени, физикалык жана 

психикалык жактан толук калыптанган балада, укукка 

каршы аркеттер пайда болбойт, эгер кокустук жаряны 

эле орун албаса. Автор макланын жыйынтыгы боюнча, 

жаш баланын өздүгүнүн туура калыптануусу, алардын ке-

лечекте коомдо орун алган кылмыштуулугуна тыюу салуу-

га алып келе тургандыгын көрсөткөн. 

Негизги сөздөр: укук, кылмыш, жашы жете элек кыл-

мышкер, өздүгүнүн өзгөчөлүгү, кылмыштуулук, алдын алуу, 

криминологиялык мүнөздөмө.  

В этом статье предусмотрено значение, признаки и 

особенности личности несовершеннолетних преступников. 

Полностью раскрываются криминологические характе-

ристики особенности личности несовершеннолетнего 

преступника. Дополнительно предусмотрено предотвра-

щение и профилактика неправильного формирования лич-

ности и устранение и причин, вызывающих их. Также рас-

смотрено правильное выполнение обязанностей ответст-

венных субъектов при правильном формировании личности 

детей. Кроме этого, следует указать, что правильное фор-

мирование личности детей, играет особую роль в его буду-

щем. Потому, что физически и психически здоровом ребен-

ке сделать противоправные действии, если не будет слу-

чайности. Автор в итоге статьи указал на правильное 

формирование личности несовершеннолетних и устране-

ние преступности в обществе.  

Ключевые слова: право, преступление, несовершенно-

летний преступник, самобытность, преступность, профи-

лактика, криминологическая характеристика. 

This article provides the meaning, characteristics and 

personality characteristics of juvenile delinquents. The crimino-

logical characteristics of the personality characteristic of an 

underage predupnik are fully disclosed. Additionally, prevention 

and prophylaxis of abnormal personality formation and elimina-

tion of the causes causing them are provided. Also considered 

the correct performance of duties of responsible subjects with 

the correct formation of the personality of children. In addition, 

it should be stated that the correct formation of the personality 

of children plays a special role in its future. Because a physically 

and mentally healthy child does not make illegal actions if there 

is no chance. The author as a result of the article pointed out the 

correct formation of the personality of minors and the elimina-

tion of crime in society.  

Key words: law, crime, juvenile offender, identity, crime, 

prevention, criminological characteristics. 

Коом үчүн жашы жете элек балдардын кылмыш-

туу жолго түшүүсү ар дайым чоң көйгөй болуп эсеп-

телет. Жашы жете элек балдар кылмыштуу жүрүм-

турумду тандагандыгы, түздөн-түз алардын психика-

сынын жана жүрүм-турумунун инсандык өзгөрүүсү 

менен тыгыз байланышта болот. 

Жашы жете элек балдардын өздүгүн окуп үйрө-

нүү өтө маанилүү, андыктан алардын жашоосун дагы 

негативдүү социалдык көрүнүштөрдөн арылтууда, ар 

түрдүү ыкмалар жана жөндөмдөр менен өспүрүмдөр-

дүн жеке кызыкчылыгына, керектөөсүнө жана укук-

тук аң-сезимине таасир этүү зарыл. 

Жашы жете элек кылмышкерлер үчүн анын кура-

гы чоң мааниге ээ, ошондуктан бизге белгилүү бол-

гондой кылмыш-укуктук таасир берүү чаралары, жа-

шы жете электерге 16 жашка толгондо, ал эми мый-

замда каралган учурларда 14 жашка толгондо гана 

колдонулат.  

Ар жылдык статистика көрсөткөндөй, так ушул 

өспүрүм куракта жашы жете элек балдар девианттык 

жана деликваттык жүрүм-турумда болгондугу көп 

байкалат. Бул көрүнүш өспүрүм курактын өзгөчөлү-

гүн түшүндүрөт. 

Жалпы комчулуктагы өспүрүмдөрдүн өзүн алып 

жүрүүсүнүн бузулбоосуна каршы күрөшүү үчүн, ба-

лага өспүрүм куракта өзгөчө көңүл буруусу зарыл. 

Негизинен, өспүрүм куракта, адамда көптөгөн өзгө-

рүүлөр, атап айтканда, физикалык көнүгүүсү, инсан-

дык психикалык калыптануусу жана жашоонун ар 

кандай кубулуштарын өзүнө кабыл алуу процесси 

жүрөт. 

Жашы жете элек бала кылмыштуу жолго түш-

көндө, ал алгач эле окууга кызуугусу жоголот, көз кө-

рүнө, кабыл алынган жалпыга бирдей болгон эреже-

лерди, тең-туштарынын алдында, өзүн көз каранды-

сыз экендигин билдирүү максатында бузууга аракет 

жасайт. 

Адам коомдо личность катары калыптанат. Анын 

личность болуп калыптануусуна анын жеке турмушу, 

өзүнүн жашоо тарыхы жана тажрыйбасы, таасир этет. 

Ар бир коомдо жашаган адам личность болуп эсепте-

лип, ал инсанды маанисиз жана баасыз деп атаганга 

мүмкүн эмес.  

Адам инсан болуп, ал жаралганда эле калыптан-

байт, тескерисинче, анын коомдо ээлеген абалынан, 

социалдык ой пикирлеринен, коомдук жигердүүлүгү-

нөн, атактуулугунан улам пайда болот. Бул жагдай өз 

убагында, адамдын өнүгүүсүнө, таанып билүү деңгээ-

лине жана коомдук, өздүк баамдуулугунун жана тү-

шүнүсүүнүн даражасына таандык. Адам акыл эстүү 

жандык, дал ушул айырмалоочу белгилери менен 

башка тирүү жандыктардан айырмаланат. Бул анын 

личность катары мүнөздөлүшүн айгинелейт. Андык-

тан, адамдын личносту деген – бул коомдук мамиле-

нин катышуучуларына таандык социалдык жана пси-

хикалык саппаттардын жана белгилердин максатуу 

түркүмү болуп эсептелет [2, с.79-81]. 

Жашы жете элек кылмышкерлердин өздүк мүнө-

зүндө бат жинденүү, өжөрлүк, башка жактарга кайгы-

руу сезимдерин жоктугу жана жеке психикалык эмо-

циясын тең салмактуу кармай албоо деген сапаттар-

дын бир топ жайылтылышы кездешет. Мындай сапат-

тар, көпчүлүк жаш балдарда өспүрүм курагында пай-

да болушу мүмкүн. Бирок, балдардын мындай абал-

дарга чалдыгуусу, аларды курчап турган чөйрөсүн-

дөгү чоң адамдар тарабынан түрткү берүүсү же бол-

босо өз убагында жакшы багыт берүү аракеттери 

көрүлбөгөндүгүн айтсак болот. 

Азыркы убакта изилдөөнүн жыйынтыгында ар 

түрдүү нервдик-психикалык жетишсиз жашы жете 

элек кылмышкерлердин көбөйгөндүгү көңүлдү бу-

рууда. Аталган нервдик-психикалык абал, бала укук 

бузууну жасоого баруусуна, түз жана кыйыр таасир 

тийгизүүсү толук мүмкүн. Адам психикасынын же-

тишсиздиги укуксуз аракеттин куралышына таасирин 

тийгизет, башкача айтканда, аталган абал кылмыштуу 

аракеттин пайда болуусуна шарт түзүп бергендигин 

билдирүү менен, личностук процесстин бузулушун 

тездетет. Мындай абал көбүнчөсү, жашы жете элек 

адамдарда көп жана байма-бай кездешет. Ошондой 

эле, карама-каршылык жагдайларда, адамдын кандай-

дыр бир чечим тандоо реакциясына таасирин тийги-

зет. Натыйжада, кылмыштуу жолго түшүүсүнө шарт 

жаратып берет [3, 487-б.]. 

Мамлекеттин көптөгөн региондорунда, акыркы 

жылдарда психикалык жетишсиздик менен ооруган 

жашы жете элек балдардын кылмыштуулугунун саны 

көз көрүнө өсүп кетти. Жалпыснан 4 эсеге жогорула-

ган. Азыркы убакта ар бир жетинчи, тогузунчу өспү-

рүм нервдик-психикалык жетишсиздик абал менен 

кылмыш жасоодо. Алардын ичинен көпчүлүгү, төрөт 

убагындагы же төрөттөн кийинки убактардагы сокку-

лардан улам жабыркагандар эсептелет. Мындай абал-

ды өзүндө алып жүргөн балдар, көбүнчөсү 80,85%ы-

нын себеби болуп жагымсыз үй-бүлөлүк шарт жана 

туура же толук эмес тарбияда чоңойгон балдар эсеп-

телет. Мындан сырткары, ата-энесинин ар түрдүү 

нервдик-психикалык жактан оорукчандыгы же алар-

дын аракечтиги, ошондой эле, үй-бүлөдөгү укукка 

жат жашоо чөйрөсү жана каардуу мамиле себеп болуп 

саналат. Анткени, адамдын жашоосундагы каардуу 

мамиле, келечектеги курчап турган айлана чөйрөсүн-

дөгү субъектилерге каардуулукту чакырат. 

Жашы жете элек кылмышкерлердин өздүгүндөгү 

өзгөчөлүк болуп-адатта алардын көпчүлүгү коомго 

каршы жүрүм-турумду адат катары өзүнө калыптан-

дырып алган жактар эсептелет. Алардын ичинен ко-

кусунан кээ бирлери гана кылмыш жасашат. Ал эми 

калгандары, адатта, төмөнкүдөй жүрүм-турумдарды 

алып жүрүү менен кылмыш жашоосуна аралашат: 

 Жалпы коомго кабыл алынган жүрүм-турум че-

немдерин ар дайым бузуу үчүн чалгындоо иште-

рин алып жүрүү (өзүн аңдап билбөө абалда болуу, 

башка жарандарга тийишүү, коомдук жана жеке 

мүлктөрдү зыянга учуратуу жана башкалар); 

 Кумар ойундарга катышуу, наркотикалык кара-

жаттарды жана спирттик ичимдиктерди колдонуу 

менен адат же салт маселелерине каршы жүрүм-

турум жасоо; 

 Селсаяктык кылуу, үйдөн жана окуу-тарбиялык 

мекемелерден такай качуу; 

 Мөөнөтүнөн мурда жыныстык мамиледе болуу; 

 Каардуу болуу, заар болуу, өч алууга кызыктар бо-

луу, жада калса карама-каршылыксыз абалда да, 

өзүн зордук-зомбулук жүрүм-турум менен алып 

жүрүү. 

 Үй-бүлөдө ар дайым уруш жаң-жалдардын келип 

чыгуусуна себепкер болуу жана ата-эне, бир туу-

гандарын коркутуу; 

 Башка теңтуштарынан тарбиясынан, жүрүм-туру-

мунан жана оокуудагы жетишкендиктери боюнча 

да, бир топ айырмаланып туруусу; 

 Алсыз адамдардан пайдалануу, кызыктырган бу-

юмдарын өзүнө тартып алууну адат катары ыйга-

рып алуусу ж.б. [4, 289-291-бб.]. 

Жашы жете элек балдардын кылмыштуулугу, 

тышкы чөйрөгө жана өзүнүн инсандык калыптануу-

суна терс таасирин тийгизет. Кылмыштуу жолго 

түшкөн жашы жете элек балдар «кыйынчылыктуу 

өспүрүм» - деп аталат. 

Жашы жете элек укук бузуучулар боюнча окуп 

изилдөөнүн жыйынтыгында, көбүнчө өспүрүм тең-

туштарынын же чоң адамдардын түздөн-түз таасири 

менен кылмыш жасаганга баргандыгы аныкталат. 

Мындай өспүрүмдөрдүн личностунун түзүлүшүндө 

төмөнкүдөй терс сапаттар басымдуулук кылат. Алар: 

жалкоо, эрксиз, жопкерчиликсиз, өзүн ыңгайсыз се-

зүү жана бат жинденүү жана башкалар. 

Өспүрүмдүн инсандыгы калыптанып жатканда 

«кыйынчылыктуу өспүрүм» болуп калыптанып калы-

шына эң башкы шарт болуп ал балага туура эмес үй 

бүлөлүк тарбиянын берилиши, ата-эненин жана бир 

туугандарынын аракечтиги менен бирге моралга жат 

аракеттери эсептелет. Бирок жашоодо аталган шарт-

тар, жашы жете элек баланын инсандык калыптануу-

сунун бузулуусуна алып келгендиги менен чектел-

бейт. Кээде балага талапка ылайыктуу камкордук бе-

рилип камсыздоосу менен, бирок ата-энеде жетээрлик 

педагогикалык-маданий билимдин болбогондугу да, 

баланын инсандык бузулушуна себеп болуп калышы 

мүмкүн [5, 328-329-бб.]. 

Жогоруда аталган жашы жете элек кылмышкер-

лердин өздүгүнүн туура эмес калыптануусун жара-

туучу себептерге түздөн түз мамлекет, курчап турган 

коом анын ичинде ата-эне, жакын туугандарынын 

таасири чоң экендигин билсек болот. Андыктан, ма-

каланын жыйынтыгында, өспүрүм укукка каршы ара-

кеттерди жасабоосу үчүн, баланын өздүгүнүн өзгө-

чөлүгүнө маани берип, ошого жараша тиешелүү 

субъектилердин жоопкерчиликтүү мамиле жасоо ме-

нен байланыш түзүүсү зарыл деп ойлоймун.  

